
ХРОНІКА ВЫЗВАЛЕННЯ ВІЦЕБСКАЙ ВОБЛАСЦІ 

 

Мехаўскі раён 

 

У Мехаўскі раён уваходзіла 15 сельсаветаў. За час акупацыі ў Езярышчы і раёне гітлераўцы 

знішчылі 2974 чалавекі.  

На тэрыторыі раёна дзейнічалі падпольныя Мехаўскія райкамы КП(б)Б (17.07–15.10.1941; 

09.06.1942–12.11.1943) і ЛКСМБ (17.07–15.10.1941; 15.04.1942–01.12.1943), партызанскія брыгады 

2-я Беларуская імя Панамарэнкі, 4-я Беларуская і імя Чырванасцяжнага Ленінскага камсамола, 

партызанскія атрады Я. М. Дзюрбы, Іванова – Я. Р. Нароенкі. 

Перамога войск Калінінскага фронту ў Невельскай аперацыі (06.–10.1943) дазволіла ім да 

сярэдзіны снежня 1943 г. вызваліць паўночна-ўсходнюю частку Мехаўскага, часткі Мехаўскага і 

Гарадоцкага раёнаў на захад ад азёраў Кашо, Чарнова і Бярнова. Канчатковае вызваленне 

населеных пунктаў раёна адбылося ў час Гарадоцкай наступальнай аперацыі. Езярышча было 

вызвалена 15 снежня 1943 г. У вызваленні раёна прымалі ўдзел 360-я стралковая дывізія (ген.-маёр 

І. І. Чынноў) 4-й ударнай арміі, 159-я танкавая брыгада (палк. С. П. Хайдукоў) 1-га танкавага корпуса 

1-га Прыбалтыйскага фронту. 

